
L-ATTIVIZMU LI JWASSAL GHALL-ALJENAZZJONI

Mahkumin minn girja bla waqfien

Kemm hawn fostna li jistghu jghidu li jisimhom Marta, ghaliex il-hajja taghhom hija
mahkuma minn hafna attivitajiet! Forsi hemm min ikollu jmidd ghonqu ghal iktar
minn attivita wahda minhabba 1-bzonn, ghax hawn min hu fil-bZonn u jixtieq jistrieh
imma m’ghandux hin. Imma mbaghad hemm dawk li jaghzlu li 1-hajja taghhom tkun
mimlija b’attivita, tant li ma jibqghalhomx hin biex jiggustaw il-hajja. Xi darba niehu
l-impressjoni 1i fis-soc¢jeta taghna hemm min irid igabbadna t-triq tal-attivizmu,
jigifieri li nghaddu minn bi¢¢a xoghol ghall-ohra minghajr ma noqoghdu nqisu, niznu
jew nikkalkulaw.

Xi hadd qal li l-erezija ta’ Zminijietna hija propju l-attivizmu, jigifieri li nidhlu
f’tellieqa ta’ hidmiet u ta’ attivitajiet, xi whud minnhom bis-sens u ohrajn minnhom
bla sens. Jekk ahna geghdin ninhakmu minn dan l-attivizmu, dan ifisser li ahna qed
naghmlu l-affarijiet mhux ghax naraw l-utilita taghhom, ghax hemm bzonn
naghmluhom u ghax jixraq li naghmluhom. L-attivizmu jfisser li ahna qed naghmlu
certi ghazliet mhux ghax huwa mehtieg li jsiru dawk Il-interventi, imma ghax
minghalina ha naghmlu I-hajja ahjar milli hi.

Effetti negattivi tal-attivizmu bla ruh

Naghtikom zewg ezempji. Il-mod kif geghdin nitkellmu fuq il-familja u d-
decizjonijiet li qed jigu prospetatti dwar il-hajja tal-familja mibnija fuq iz-zZwieg.
Jidhrilkom li dawn huma progetti li jagblu man-natura taz-zwieg u l-familja? Huma
decizjonijiet 1i tehtieghom il-hajja tal-familja, jew, ghax mahkumin minn dan I-
atteggjament ta’ attivizmu, qed naghzlu t-triq il-qasira? Naghtikom ezempju iehor
mid-dinja tax-xoghol. Ix-xoghol huwa ghall-bniedem jew il-bniedem sar skjav tax-
xoghol, u allura wkoll inhakem f’din id-dinja tal-attivizmu, forsi wkoll imqarraq mill-
filosofija materjalista illi mhux bizzejjed dak li ghandu imma jrid igeddes iktar? U
ma nirriflettux illi dik l-attivita zejda gieghda tisirgilna 1-kwalita tal-hajja u valuri ohra
li huma wkoll mehtiega ghall-hajja taghna tal-lum.

Nista’ nsemmilkom l-istil tal-hajja li ahna qeghdin nghixu, hafna drabi kkupjat minn
socjetajiet ohrajn illi jipprezentaw ruhhom bhala socjetajiet progrediti. Tahsbu li dan
l-istil ta’ hajja li ahna geghdin naccettaw u nghixu jagbel dejjem mal-ahjar gid tal-
persuna u tal-familja? Il-mod kif ahna geghdin nittrattaw l-ambjent ta’ madwarna
mhux ukoll forsi vittma ta’ din il-mentalita attivista li ma thalliniex naraw l-ambjent
fil-prospettiva oggettiva tieghu, u allura nuzawh ukoll bhala pedina biex minghalina
nimxu ’l quddiem, biex nirregistraw il-progress, jekk dan huwa progress?

Din hija parti mill-hajja li geghdin nghixu llum, fejn flok m’ahna sidien tal-hajja
hafna drabi nsibu rwiehna skjavi ta’ din il-mentalita u nigu mmexxija minn din il-
kultura tal-attivizmu. Tafu dan x’ifisser? Ifisser li geghdin nibzghu nirriflettu u nsibu



ftit mumenti tas-skiet biex naghmlu dagsxejn il-kontijiet f’konfront ma’ dak li
geghdin nghixu; u allura, biex ma jkollniex spazju biex nirriflettu, ghamel u gib lil
min jaghmel halli ma jkollniex dak il-hin.

Jista’ jkun li geghdin inhaddnu dan l-istil ta’ hajja ghaliex irridu naharbu mir-
responsabbiltajiet taghna tal-lum, u allura ahjar ma ssemmili xejn jew ma nkunx
konxju ta’ x’inhuma dawk ir-responsabbiltajiet jew irresponsabbiltajiet, halli hekk ma
jinholqulix kunflitti ta’ kuxjenza. Jistax ikun li ahna naghzlu l-atteggjament ta’ Marta
ghaliex irridu nibgghu aljenati? Ghax l-attivizmu jista’ jkun aljenazzjoni mill-aqwa u
ma tindunax li ghaddiet gimgha, li ghadda xahar u li ghaddiet sena. Imma anki jekk I-
aljenazzjoni hija miskina, ghax tnaqqas id-dinjita tal-hajja taghna, forsi xi whud
ihossu li jagblilna li nghixu f’din 1-aljenazzjoni. Jistax ikun li forsi wkoll bl-attivizmu
geghdin nammettu l-inkapacita taghna li niehdu kontroll tas-sitwazzjoni, u naghtu
ahna stess id-direzzjoni li rridu lill-hajja, u mhux li l-kurrent igorrna fejn irid hu? U
dan kollu jkollu I-konsegwenzi tieghu. Jekk tonqos ir-ruh, jekk jonqos il-hsieb wara 1-
azzjoni taghna, allura msieken ahna!

Il-htiega tal-hsieb u tar-riflessjoni

F’dan il-kuntest huwa f’postu hafna l-episodju tal-vangelu tal-lum, meta Marta, li
kienet imhabbta ghax kienet ged taghmel xi haga tajba, ghax lagghet il-mistieden fid-
dar, tilmenta li x-xoghol ged taghmlu wahdiha, u Gesu jghidilha: “Marta, Marta,
ghaliex ged thabbat rasek b’dagshekk hidmiet, b’dan l-attivizmu tieghek, meta ohtok
Marija ghazlet l-ahjar sehem?”. U x’kien dan l-ahjar sehem? Illi Marija ghazlet
tiegaf biex tomghod, tirrifletti u tahseb fuq dak li kien ged isehh quddiemha. Jiena
nhoss li m’ahniex nahsbu bizzejjed dwar certi decizjonijiet li geghdin niehdu jew
jittiehdu.

Fuq kollox Marija wagqfet biex tirrifletti fil-prezenza ta’ Kristu, fil-prezenza ta’ Alla.
Jien hawn nara biza’ kbir li jista’ jahkimna, ghax bizzejjed nibzghu nirriflettu fina
nfusna u forsi nibzghu nirriflettu mal-ohrajn, ahseb u ara kemm irridu nirriflettu
quddiem Alla li huwa l-istess verita! Xi darba I-verita tbezzaghna ghax tfixklilna 1-
programmi u l-pjanijiet umani taghna. Propju ftit tal-jiem ilu 1-Papa Benedittu ghamel
osservazzjoni u qal li 1-bniedem li ma jiqafx jirrifletti — u jirrifletti fil-prezenza ta’
Alla — l-attivizmu tieghu huwa vojt, huwa sterili u ma jipproduci xejn, u huwa
dizordinat. Jien nistagsikom illejla jekk l-attivizmu taghna, li hafna jirregistrawh
bhala progress, huwiex veru progress, jew inkella huwiex attivizmu li lill-hajja taghna
ged jirrendiha vojta, sterili u dizordinata. Ir-risposta tafu taghtuha intom.

Tajjeb li llejla niehdu dan il-messagg li qed jghid Kristu lil Marta, biex bhal Marija
ahna jirnexxilna nieqfu ftit u nirriflettu fid-dawl ta’ dak li qed jghidilna Kristu. U
jekk huwa diffi¢li biex ahna nifhmu lil Kristu, ghandna l-ghajnuna tal-Knisja li
tghinna ndawlu I-kuxjenzi taghna halli mbaghad inkunu responsabbli ta’ ghemilna.

[llum l-attivizmu tant honogna li anki 1-hin liberu, jekk bagghalna hin liberu, irridu
nimlewh bl-attivita u bl-istorbju. Jiena gieli nara nies jimxu u m’ghandhomx pacenzja
jogoghdu fis-skiet, imma jisimghu 1-hsejjes forsi ghax jiggustaw il-muzika wkoll;
imma forsi wkoll ghax, kif geghdin nghidu, is-skiet jista’ jbezzaghna. Anki I-hin
liberu sar mimli b’attivita 1i fl-ahhar mill-ahhar teghjina u ma thalliniex niggeneraw
energija gdida, ma thalliniex nomoghdu dak li ahna geghdin naghmlu biex imbaghad
niehdu decizjonijiet ghaqlin.



Il-valur tal-jum tal-Hadd

Fil-kuntest ta’ dan kollu ahna ghandna gurnata li s’issa ghadha libera, u din hi 1-jum
tal-Hadd. Imma jien ghandi d-dubji tieghi kemm ahna rridu li l-jum tal-Hadd jibga’
jum ta’ mistrieh. Ghandi x’jghidli li propju minhabba din il-kultura attivista ahna
rridu nizbranaw il-jum tal-Hadd b’hafna skuzi li jgibulna. Ghalina 1-jum tal-Hadd
mhuwiex biss jum ta’ mistrieh, imma ghalina huwa Jum il-Mulej. Lilna I-Insara 1-jum
tal-Hadd jaghtina l-opportunita li bhal Marija noqoghdu f’riglejn Gest, nisimghu I-
Kelma tieghu, nirriflettu ftit fuq ghemilna u fuq id-direzzjoni li qed tinghata fil-hajja,
halli mbaghad inkunu nistghu niggustaw u nixtarru ghemilna u l-hajja taghna.

Imma anki f’dan ir-rigward ahna, bhala poplu ta’ Alla, irridu naghmlu xi haga biex
insalvaw il-jum tal-Hadd, biex jibga’ jum qgaddis u mmarkat bil-partecipazzjoni
taghna fl-Ewkaristija. Diehla 1-kultura tal-Quddiesa tas-Sibt biex imbaghad il-Hadd
infassluh kif irridu, imma importanti li sakemm ma jkunx hemm xi bzonn ahna fil-
jum tal-Hadd niddedikaw spazju ta’ kwalita ghal Alla, ghax inkella nitilfuh dan is-
sens, nitilfu din l-opportunita li ahna nisimghu 1-Kelma ta’ Alla u nirriflettu dwar il-
Kelma li ddawwal il-hajja taghna ta’ kuljum.

Imma mhux biss il-Quddiesa tal-Hadd hija importanti. Hemm il-mumenti tal-familja
flimkien, anki ghat-talb fil-familja. Dan huwa zmien importanti hafna. Forsi matul il-
gimgha l-attiviZmu ma jippermettilniex li nsibu hin biex nitolbu, imma kieku 1-Hadd
bhala familja nirriservaw ftit hin u nitolbu flimkien, u nsejhu I-ghajnuna ta’ Alla u tal-
Vergni Marija, ma tahsbux li nkunu nic¢celebraw dan il-jum bil-mod 1i jixraqlu, u
nkunu ninvestu fil-jum tal-Hadd biex ikollna kwalita ta’ hajja ahjar?

Ghalhekk, ejjew niehdu dan il-parir li Kristu ta lil Marta. Thabblux raskom b’hafna
tahbit zejjed. Aghzlu l-ahjar sehem fil-hajja. Sibu I-hin biex tirriflettu fid-dawl ta’
dak li jghidilna Alla, halli mbaghad id-decizjonijiet u l-ghazliet li naghmlu fil-hajja
jissarrfu f’gid ghalina u ghal kulhadd.



